ԱՄՓՈՓԱԹԵՐԹ

«Հայաստանի Հանրապետության քաղաքացիական օրենսգրքում լրացումներ կատարելու մասին», ««Իրավաբանական անձանց պետական գրանցման, իրավաբանական անձանց առանձնացված ստորաբաժանումների, հիմնարկների և անհատ ձեռնարկատերերի պետական հաշվառման մասին» Հայաստանի Հանրապետության օրենքում լրացումներ կատարելու մասին» և  ««Պետական տուրքի մասին» Հայաստանի Հանրապետության օրենքում լրացում կատարելու մասին» Հայաստանի Հանրապետության օրենքների նախագծերի վերաբերյալ շահագրգիռ մարմինների առարկությունների և առաջարկությունների

	հ/հ
	Առարկության, առաջարկության հեղինակը¸

Գրության ստացման ամսաթիվը, գրության համարը
	Առարկության. առաջարկության բովանդակությունը
	Եզրակացություն
	Կատարված փոփոխությունները

	1. 
	ՀՀ առողջապահության նախարարություն
2016-10-11

ՎՊ/11.2/10949-16
	«Հայաստանի Հանրապետության քաղաքացիական օրենսգրքում լրացումներ կատարելու մասին» Հայաստանի Հանրապետության օրենքի նախագծի 2-րդ հոդվածի 6-րդ մասը հանել կամ համապատասխան փոփոխություն կատարել նաև «Լիցենզավորման մասին» Հայաստանի Հանրապետության օրենքում` սահմանելով, որ Ընկերության ռեդոմիցիլիացիան մերժվելու դեպքում նախնական գրանցում կատարելուց հետո տրված լիցենզիայի գործողությունը դադարում է:
	Ընդունվել է
	Կատարվել է համապատասխան փոփոխություն

	2. 
	ՀՀ բնապահպանության նախարարություն

2016-10-10
1/04.3/12086-16
	Առաջարկություններ և դիտողություններ չկան
	Ընդունվել է ի գիտություն
	

	3. 
	ՀՀ ՀՀ աշխատանքի և սոցիալական հարցերի նախարարություն

2016-10-10
ԱԱ/ՀՄ-2-2/9334-16
	Առաջարկություններ և դիտողություններ չկան
	Ընդունվել է ի գիտություն
	

	4. 
	ՀՀ ֆինանսների նախարարություն

2016-10-13

07/11-1/23631-16
	Նախագծերով կարգավորված չեն ռեդոմիցիլացված իրավաբանական անձի ձեռնարկա​տիրական գործունեության իրականացման իրավունքի և հարկային հաշվառման հետ կապ​ված հարաբերությունները: Մասնավորապես, պարզ չէ թե օտարերկրյա ընկերությունները որ պահից են (ռեդոմիցիլիացիայի մասին տեղեկությունների գրանցման, թե ռեդո​միցի​լիացվող իրավաբանական անձի պետական գրանցման պահից) ունենալու ՀՀ-ում ձեռնարկատիրական գործունեություն իրականացնելու իրավունք: Միաժամանակ, հստակեց​ված չեն այդ անձանց հարկային հաշվառման վերցնելու և ՀՎՀՀ-ներ տրամադրելու հետ կապ​ված հարաբերությունների կարգավորումները:
	Ընդունվել է մասնակի

	«Իրավաբանական անձանց պետական գրանցման, իրավաբանական անձանց առանձնացված ստորաբաժանումների, հիմնարկների և անհատ ձեռնարկատերերի պետական հաշվառման մասին» Հայաստանի Հանրապետության օրենքում լրացում կատարելու մասին ՀՀ օրենքի նախագծի 2-րդ հոդվածով լրացվող 35-րդ հոդվածի 11-րդ կետում «իրականացնում է ռեդոմիցիլիացվող իրավաբանական անձի նախնական գրանցում» արտահայտությունից հետո լրացվել է «տեղեկատվական համակարգը գրանցվող իրավաբանական անձին օրենքով նախատեսված կարգով ինքնաշխատ կերպով շնորհում է գրանցման համարը, հարկային մարմնի տրամադրած` հարկ վճարողի հաշվառման համարը և սոցիալական վճարների պարտավորությունների անձնական հաշվի քարտի համարը, ինչպես նաև» արտահայտությամբ։

Օտարերկրյա իրավաբանական անձիք իրավունք ունեն Հայաստանի Հանրապետությունում իրականացնել ձեռնարկատիրական գործունեություն առանց Հայաստանի Հանրապետությունում որևէ գրանցման, հետևապես առաջարկը չի ընդունվել։

	5. 
	
	Նպատակահարմար չէ ՀՀ իրավաբանական անձի օտարերկրյա պետությունում ռեդոմիցիլացիայի դիմելու համար պետական տուրքի վճարման ապացույցը ներկայացնելը:
	Չի ընդունվել


	Խոսքը գնում է ՀՀ գրանցումն իրականացնող մարմնին ՀՀ օրենսդրությամբ սահմանված կարգով ռեդոմիցիլիացիայի պետական գրանցումն իրականացնելու համար պետական տուրքի վճարման մասին։

	6. 
	
	Անհրաժեշտ է հիմնավորել Նախագծերի փաթեթի դրական ազդեցությունը ՀՀ տնտեսության վրա` հաշվի առնելով, որ այլ հավասար պայմաններում դրա ընդունումը ավելի հեշտ կդարձնի կապիտալի արտահոսքը ՀՀ-ից:
	Չի ընդունվել


	Ռեդոմիցիլիացիայի ինստիտուտի ներդրման համատեքստում նախագծված է ավելի բարդ ընթացակարգ, քան ՀՀ-ում իրավաբանական անձի լուծարման դեպքում, ինչպես նաև ռեդոմիցիլիացիայի դեպքում չեն դադարում ռեդոմիցիլացվող իրավաբանական անձի իրավուքները և պարտականությունները՝ ի համեմատ իրավաբանական անձի լուծարման դեպքի, ինչի պարագայում ՀՀ-ից կապիտալի արտահոսքի հեշտացման վերաբերյալ ռիսկերը հիմնավորված չեն։

	7. 
	
	Առաջարկում ենք «Հայաստանի Հանրապետության քաղաքացիական օրենսգրքում լրացումներ կատարելու մասին» Հայաստանի Հանրապետության օրենքի նախագծի 1-ին հոդվածի 2-րդ մասը համապատասխանեցնել ՀՀ քաղաքացիական օրենսգրքի 51-րդ հոդվածին:
	Ընդունվել է


	«Հայասատանի Հանրապետության քաղաքացիական օրենսգրքում լրացում կատարելու մասին» օրենքի նախագծի 1-ին հոդվածի 2-րդ մասը խմբագրվել է հետևյալ կերպ.
«Ռեդոմիցիլացվել կարող են առևտրային կազմակերպությունները և ոչ առևտրային կազմակերպությունները, բացառությամբ կուսակցությունների, կրոնական ու հասարակական կազմակերպությունների, ինչպես նաև այն կազմակերպությունները, որոնց ռեդոմիցիլացումն արգելված է օրենքով։»
««Իրավաբանական անձանց պետական գրանցման, իրավաբանական անձանց առանձնացված ստորաբաժանումների, հիմնարկների և անհատ ձեռնարկատերերի պետական հաշվառման մասին» ՀՀ օրենքում լրացում կատարելու մասին» ՀՀ օրենքի նախագծի 2-րդ հոդվածի 11 և 12 կետերում ավելացվել է «իսկ ոչ առևտրային կազմակերպությունների դեպքում՝ տասնհինգօրյա» արտահայտությունը։

	8. 
	
	«Հայաստանի Հանրապետության քաղաքացիական օրենսգրքում լրացումներ կատարելու մասին» Հայաստանի Հանրապետության օրենքի նախագծի 2-րդ հոդվածի 11-րդ մասի համաձայն` լիցենզիա ստանալու համար ռեդոմիցիլացվող ընկերությունը կարող է դիմել նախնական գրանցման պահից, մինչդեռ «Շահումով խաղերի և խաղատների մասին» ՀՀ օրենքի 4-րդ հոդվածի համաձայն` Հայաստանի Հանրապետությունում շահումով խաղերի, խաղատների գործունեություն կարող են իրականացնել Հայաստանի Հանրապետությունում գրանցված առևտրային կազմակերպությունները` լիազոր մարմնի կողմից տրված համապատասխան լիցենզիայի հիման վրա: Առաջարկում ենք Նախագծում կատարել համապատասխան փոփոխությունները:
	Ընդունվել է
	«Հայաստանի Հանրապետության Քաղաքացիական օրենսգրքում լրացում կատարելու մասին» ՀՀ օրենքի նախագծի 2-րդ հոդվածի 11-րդ մասը վերախմբագրվել է՝ 

«Լիցենզավորման ենթակա գործունեություն իրականացնելու համար օտարերկրյա իրավաբանական անձը լիցենզիա կամ թույլտվություն ստանալու համար Հայաստանի Հանրապետության օրենսդրությամբ նախատեսված ընդհանուր հիմունքներով կարող է դիմել  Հայաստանի Հանրապետության օրենսդրությանը նախատեսված մարմիններին  վերջնական գրանցում ստանալու պահից։»

	9. 
	ՀՀ Կենտրոնական Բանկ
	Առաջարկում ենք Նախագծում հստակեցնել օրենքների կարգավորման առարկան և այն կազմակերպությունների շրջանակը, որոնց վրա տարածվելու է նախատեսված կարգավորումը:
Մասնավորապես, նախագծերով անհրաժեշտ է հստակ սահմանել, որ ռեդոմիցիլացման ինստիտուտը չի տարածվում Հայաստանի Հանրապետության կենտրոնական բանկի կողմից վերահսկվող ու լիցենզավորվող կազմակերպությունների վրա (այսուհետ՝ ֆինանսական կազմակերպություններ):


	Ընդունվել է




	Հայաստանի Հանրապետության Քաղաքացիական օրենսգրքում լրացում կատարելու մասին ՀՀ օրենքի նախագծի 3-րդ հոդվածը լրացվել է 10-րդ կետով՝ հետևյալ խմբագրությամբ. «Իրավաբանական անձանց ռեդոմիցիլացման վերաբերյալ կարգավորումները չեն տարածվում Հայաստանի Հանրապետության կենտրոնական բանկի կողմից արտոնագրված ու վերահսկվող կազմակերպությունների վրա»։

	
	
	Ի լրումն վերոգրյալի,  իրավաբանական անձանց ռեդոմիցիլացման ինստիտուտի՝ ՀՀ-ում ներդրման դեպքում ՓԼ/ԱՖ դեմ պայքարի միջազգային պահանջներին համապատասխանության տեսանկյունից անհրաժեշտ է ապահովել ՖԱԹՖ-ի 24-րդ և 25-րդ հանձնարարականների դրույթների կատարումը, որոնցով, մասնավորապես, նախատեսվում են պահանջներ իրավաբանական անձանց և իրավաբանական կազմավորումների թափանցիկության և իրական շահառուների վերաբերյալ: 


	Ընդունվել է
	
«Իրավաբանական անձանց պետական գրանցման, իրավաբանական անձանց առանձնացված ստորաբաժանումների, հիմնարկների և անհատ ձեռնարկատերերի պետական հաշվառման մասին» Հայաստանի Հանրապետության օրենքում լրացում կատարելու մասին ՀՀ օրենքի նախագծի 5-րդ հոդվածով օրենքի 66-րդ հոդվածի պահանջները տարածվել են նաև ռեդոմիցիլացված օտարերկրյա իրավաբանական անձանց վրա։




ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ   

